ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԻՆՉՊԵՍ ՆԱԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	22.03.2023թ.

	
	N 01/34-3/5541-2023

	Նախագծով առաջարկվում է ՀՀ Արմավիրի մարզի Ջրառատ համայնքում ծանրամարտի մարզադահլիճի կառուցման ավարտական աշխատանքների և մարզադահլիճի գույքի ձեռքբերման նպատակով հատկացնել 152.2 մլն դրամ, որից՝ 50.0 մլն դրամը վերաբաշխման կարգով ՀՀ ԿԳՄՍ նախարարության 1163 «Մասայական սպորտ» ծրագրի 12001 «Աջակցություն համայնքներին մարզական հաստատությունների շենքային պայմաննների բարելավման համար» միջոցառման գծով, իսկ  102.2 մլն դրամը՝ ՀՀ կառավարության պահուստային ֆոնդից։
Ելնելով վերոգրյալից՝ հայտնում ենք, որ Նախագծի վերաբերյալ համապատասխան դիրքորոշում կարող ենք հայտնել ծախսերի նվազեցում նախատեսող միջոցառման գծով տնտեսումների վերաբերյալ հիմնավորումների և միջոցառման իրականացման վրա ծախսերի նվազեցման ազդեցության գնահատականի վերաբերյալ տեղեկատվության առկայության պարագայում։
	Ընդունվել է ի գիտություն
Նախագծի լրամշակման արդյունքում ՀՀ ԿԳՄՍ նախարարությանը ՀՀ 2023թ.-ի պետական բյուջեով հատկացված միջոցներից նվազեցումների տողերը փոխվել են և այդ մասով հիմնավորման մեջ կատարվել է փոփոխություն: 

	Ինչ վերաբերում է ՀՀ կառավարության պահուստային ֆոնդից գումար հատկացնելուն, ապա, հաշվի առնելով վերջինիս ծանրաբեռնվածությունը շրջանառվող որոշումների նախագծերով և սահմանափակումներով՝ առաջարկում ենք ներկա փուլում զերծ մնալ ՀՀ պետական բյուջեի վրա լրացուցիչ ծախսեր նախատեսող նախաձեռնություններից։
	Ընդունվել է
Նախագիծը լրամշակվել է

	2. ՀՀ քաղաքաշինության կոմիտե
	22.03.2023թ.

	
	N 01/16.1/3377-2023

	«Հայաստանի Հանրապետության 2023 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ  փոփոխություններ և լրացումներ կատարելու, ինչպես նաև Հայաստանի Հանրապետության կրթության, գիտության, մշակույթի և սպորտի նախարարությանը գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ ՀՀ քաղաքաշինության կոմիտեն առաջարկում է ձեռնպահ մնալ «Երևանի թենիսի և բադմինթոնի մանկապատանեկան մարզադպրոց» ՀՈԱԿ-ի «Կիլիկիա» մարզադահլիճի վերակառուցման համար նախատեսված գումարից 50 մլն դրամի չափով վերաբաշխում կատարելուց, քանի որ շինարարական աշխատանքները դեռ չեն ավարտվել:
	Ընդունվել է 
Նախագծում կատարվել է համապատասխան փոփոխություն:



